
Framhaldsfundur Íslensku kirkjunnar í Noregi 
18 september kl. 13.00 í Ólafíustofu og bein útsending á Zoom. 

1. Formaður kannar hvort til fundar sé löglega boðað  

2. Innlegg stjórnar   

3. Liður 6 í ársreikningum 

4. Viðbót á fjárhagsáætlun 

5. Launamál stjórnar 

6. Kynning á nýju bókhaldsfyrirtæki og endurskoðenda 

7. Samþykktir á lagabreytingum (seinni atkvæðagreiðsla)  

8. Tillögur 

9. Önnur mál 

 

Elín Soffía Pilkington formaður safnaðarstjórnar býður fundargesti velkomna og setur fundinn 
klukkan 13.05. Settur fundarstjóri: Margrét Gunnarsdóttir. Settur fundarritari: Björn Hallbeck.  

 

1. Formaður kannar hvort til fundar sé löglega boðað.  

 
Fundargestir nefna að tvær tímasetningar hafi verið auglýstar þennan dag á mismunandi stöðum, kl. 
13.00 og kl. 14.00 og það hafi verið villandi. Fundarstjóri býður frestun á fundi fram til klukkan 14.00 
eða til nýrrar boðunnar með hefðbundnum hætti, en fundargestir samþykkja að halda fund nú 
þegar. Tillaga frá ritara um að engar samþykktir né kosningar fari fram fyrr en eftir klukkan 14.00 og 
var hún samþykkt. Stjórn mun hér eftir gæta sérstaklega að boða löglega til aðalfunda og auglýsa 
betur á tiltækum miðlum. 
 
Fundarstjóri býður velkomin og óskar eftir því að fundargestir verði markviss og stuttorð svo að allir 
fái orðið sem óska eftir því. Á þessum fundi á að leitast við að ljúka því sem ekki náðist á aðalfundi 2. 
apríl í ár. Megin áhersla þessa fundar er að fara yfir Lið 6 sem var í ársreikningum.  
 
  

2. Innlegg stjórnar. 

 
Elín Soffía segir í grófum dráttum frá því sem gerst hefur frá aðalfundinum.  
Norges Kristne Råd benti á bókhaldsfyrirtæki og endurskoðendur sem aðrar kirkjur og trúfélög eru að 
nota. Stjórninni leist vel á KNIF regnskap sem hefur góða þekkingu á rekstri trúfélaga og hefur verið 



að samið við þau um að taka við þann fyrsta október í ár. Notast verður við Tripletex. Stjórnin hefur 
einnig valið AS Revisjon sem tekur við 1. janúar 2023. Bæði fyrirtækin eru meðalstór. Samþykki 
aðalfundar þarf fyrir vali á endurskoðandanum. 

Skrifstofustjóri sér um að samþykkja alla reikninga inn í bókhaldskerfið, nema eigin laun og útlagðan 
kostnað, samþykkir formaður það. Gjaldkeri samþykkir greiðslur. 

Unnið hefur verið að því að skoða samninga við fyrirtæki og viðskiptavini til þess að fá betri kjör eða 
ljúka óhagstæðum samningum.  

Laun starfsmanna hafa verið leiðrétt, og nýir starfssamningar verið gerðir.  

Söfnuðurinn fékk í júlí um 7.8 miljónir í ríkisstyrk og rekstur áfram tryggður. 

Dómsmálið um sóknargjöldin, sem íslenska, finnska og sænska kirkjan stendur saman að, tapaðist í 
lagmannsretten en málinu verður áfrýjað á næsta dómsstig. 

Allir stjórnarmeðlimir eru komnir á stjórnarnámskeið til þess að læra góða stjórnhætti. Ætlunin er að 
allir sem koma nýir inn í stjórn sæki námskeið eða fræðslu um ábyrgð og skyldur stjórnarmanna. 

Lokað hefur verið á alla aðganga fyrrverandi gjaldkera. Rannsókn lögreglunnar er komin í gang. 
Lögreglan getur ekki sagt til um hvenær tíðindi berast til stjórnar, en það gæti verið í fyrsta lagi 
komið einhver niðurstaða um áramót. Ekki er unnt að segja meira um málið á þessu stigi. Stjórnin er 
búin að fara í gegnum bókhaldið aftur til 2019, en hefur engar staðfestar tölur til að gefa upp á 
þessum fundi. 

Umræður 
 
Þórhallur leggur til að stjórn endurskoði val sitt á bókhaldsfyrirtæki og velji áfram að notast við 
Power Office. Kostnaður að færa tölur milli kerfa sem nota Tripletex sé meðal annars mikill. Tripletex 
getur ekki tekið við gögnum frá Power Office.  Sigríður Elín mælir með því að stjórnin fari eftir 
ábendingum NKR við val á bókhaldsfyrirtæki sem kann að horfa á tölur sem eru eðlilegar í rekstri á 
trúfélagi. Að sögn KNIF mun það taka um það bil einn mánuð að færa allt inn í nýtt bókhaldskerfi. 

 
Þórhallur fer fram á við stjórn að upplýsa aðalfund hversu mikið er búið að stela frá söfnuðinum. 
Hann segir sig og meðlimi safnaðarins hafa beðið lengi eftir gagnaupplýsingum og tölum og öllu því 
sem komi málinu við. Elín formaður svarar því til að engar upphæðir séu staðfestar og aðeins 
upphæðir sem liggja undir grun hafa verið sendar til lögreglu. Einnig nefnir Hjörleifur að brot innan 
stjórnar séu ekki rædd nema á stjórnarfundum meðal annars vegna siðfræðilegs sjónarhorns.  

 

 

 

 

 
3. Liður 6 í ársreikningum. 

 
Gjaldkeri tekur til orða. Liður 6 er varðar skýringar á um 1.6 milljónir er skráð sem útistandandi skuld 



fyrrv. gjaldkera við söfnuðinn. Þessi peningur var tekinn út úr ársreikningum til þess að ekki verða 
settur sem tap á rekstri kirkjunnar. Með öðrum orðum er þetta peningar sem kirkjan á inni hjá 
honum fyrir reikningsárið 2021.  

Umræður 

Þórhallur spyr hvort búið sé að taka inneign í eigum hans, en Elín bendir á að þetta sé í höndum 
lögreglunnar. Fleiri endurskoðendur sem haft hefur verið samband við eru á sama máli að þetta hafi 
verið fært á besta mögulega vegu. Þessi hluti ársreikningsins var samþykktur eftir mikla umræðu og 
útskýringar.  

 

4. Viðbót á fjárhagsáætlun. 

 
Katla gjaldkeri fer í gegnum fjárhagsáætlun sem fundargestir í Ólafíustofu hafa í höndum sér.  
Hingað til í ár hafa farið 3.6 milljónir í launakostnað. Rekstrarkostnaður hingað til í ár er um 2 
milljónir. Allir aðrir liðir breytast töluvert niðurá við, prestkostnaður, æskulýðsstarf, gæðahópur, 
fermingar. Á næsta ári verða tölurnar settar fram í heild sinni meira sundur liðaðar.  

Umræður 

Þórhalli finnst að það vanti sundurliðun og það sé teikn um slaka stjórnun. Katla útskýrir að Power 
Office komi með þessa sundurliðun. Katla segir frá svikum Ingvars um laun sem nú hafa verið leiðrétt 
sem munu hafa áhrif á lokatölur. Í vor var tekjuafgangur 1,5 milljónir.  
Fundarstjóri óskar eftir því að umræðum ljúki og kosið verði um að liður 6 verði samþykktur án 
fyrirvara. Engin mótmæli en Þórhallur fer fram á að stjórn taki glærur sínar um fjárhagsáætlun til sín 
og fari gaumgæfilega yfir þær.  

Fjárhagsáætlunin samþykkt. 

 
 
5. Launamál stjórnar. 

 
Hjörleifur Valson útskýrir að þessi liður sé settur inn vegna ósk meðlima sem finnst laun til 
stjórnarmanna vera of háar. Ábending til stjórnar hefur einnig borist sem varðar birtingar 
fundargerða á heimasíðu safnaðarins.  

Varaformaður fer yfir helstu verkefni stjórnar, álag, fórnfýsi og ábyrgð hvers og eins. Allar greiðslur til 
stjórnarmanna eru skattskyldar, og upphæðir eru aðgengilegar á vef heimasíðunnar. Upphæðin 
(1800.- fyrir setu á stjórnarfundi) var ákveðin af formanni 2018 og hefur ekki verið breytt síðan. Fyrir 
þann tíma var upphæðin 800.- og var ákveðin 2014. Hækkunin var gerð til þess að fylgja launavísitölu 
og auknu vinnuálagi stjórnar. 

Hugsanlega stenst það ekki lagalega að vera með fundargerðir á netinu aðgengilegar fyrir alla. Þetta 
er stjórnin að athuga og tekur afstöðu innan tíðar. 

Umræður 



Snorra Ásgeirssyni finnst 1800.- óþarflega mikið og að aðalfundur eigi að ákveða laun til 
stjórnarmanna. Sigríður Elín nefnir að mikilvægt sé að stjórnarmenn veiti vinnu fyrir kirkjuna og ekki 
peninganna vegna. Það þarf að hafa jafnvægi þar á milli. Hjörleifur bendir á að allir nýir 
stjórnarmeðlimir fá upplýsingar um ábyrgð og oft á tíðum mjög krefjandi vinnu á milli stjórnarfunda. 
Vitandi það sé oft erfitt að fá fólk til þess að taka stjórnarsetu ef að launin eru lág eða engin. 

Anna segir að stjórn ákveði laun nema annað standi í lögum safnaðarins, og það gerir það ekki. Elín 
bendir á að laun til stjórnarmanna sé líka fyrir alla þá vinnu sem fer fram á milli stjórnarfunda. Mikill 
sparnaður er í því að notast við fjarfundarbúnað miðað við fyrri tíma þegar líka varamenn voru 
boðaðir til fundar með meðal annars miklum hótelkostnaði, ferðalögum og öðrum tilheyrandi 
kostnaði. 

Þórhalli finnst 1800 sanngjörn umbun til stjórnarmanna og sjálfsögð upphæð. Mikilvægt að umbunin 
sé opinber, og stjórnin hafi aðhald. Stjórn mun taka þetta til athugunar og sjá hvort þörf sé fyrir 
ramma fyrir umbun. Þórhallur leggur til að þóknun til stjórnarmanna verði 90.000.- og til viðbótar 
25.000.- til formanns og 35.000.- í sjóð ef á þarf að halda.  

Snorri spyr um birtingu fundargerða stjórnar. Formaður svarar til að hvorki í kirkjum í Noregi né á 
Íslandi séu fundargerðir gerðar opinberar. Hjörleifur veltir upp þeim möguleika að fundargerðir séu 
eingöngu aðgengilegar fyrir meðlimi. Heimasíðan er opin öllum og þá geta þær ekki verið 
opinberaðar þar. Persónulegar upplýsingar og annað sem er í fundargerðum getur verið viðkvæmt í 
röngum höndum. Hið lagalega umhverfi hefur neytt okkur til að taka fundargerðir af heimasíðunni 
þar til lausn finnst. Persónuverndarlögin vega þungt.  

 

6. Kynning á nýju bókhaldsfyrirtæki og endurskoðenda. 

 
Eftir kynningar formanns í upphafi fundar um skipti á bókhaldsfyrirtæki (KNIF) og vali á nýjum  
endurskoðenda (AS Revisjon v. Jon Inge Solberg) var beðið um samþykki aðalfundar fyrir valinu. KNIF 
tekur við 1. Október 2022 og AS Revisjon þann 1. janúar 2023.  

Aðalfundur samþykkir hvortveggja. 

 

7. Samþykktir á lagabreytingum (seinni atkvæðagreiðsla, sjá aðalfundargerð 
2021). 

 
Lagabreytingar Samþykktar 
 

 

8. Tillögur. 

 

1. Stjórn leggst gegn því að Ólafíusjóður verði stofnaður sem sjálfstæð stofnun og að sú tillaga 
verði ekki samþykkt. Var það samþykkt að fara eftir áliti stjórnar. 

2. Engar breytingar í 6. grein. Samþykkt 



3. Ef söfnuðurinn leggst niður eiga eignir að fara til íslensku þjóðkirkjunnar og ekki í Ólafíusjóð 
samanber samþykkt undir lið 1. hér að ofan.  Samþykkt. 

4. Þórhallur óskar eftir því að það komi fram að „stjórnin starfi eftir starfsreglum íslenska 
safnaðarins, en ekki íslensku þjóðkirkjunnar“. Breytingartillaga og viðbót sem verður tekin 
fyrir á næsta aðalfundi. 

5. Tillaga frá Snorra: „Framhaldsaðafundur haldinn 18. sept. 2022 hjá Ísl. kirkjunni i Noregi 
samþykkir að upphæðin kr. 1800. sem nú er greidd hverjum stjórnarmeðlim fyrir setu á 
einum stjórnarfundi verði lækkuð og verði hér eftir kr. 1100“.  

6. Tillaga frá Snorra: „Framhaldsaðalfundur haldinn 18. sept.  2022 hjá Ísl. kirkjunni í Noregi 
samþykkir að skipuð verði nefnd sem fái það verkefni að finna út hvað sé rétt og hæfileg 
þóknun fyrir stjórnarstörf hjá söfnuðinum“. 
 

 

9. Önnur mál. 

 
Fundarstjóri leggur til að fjárhagsáætlun sem gjaldkeri kynnti munnlega á þessum fundi verði borin 
undir atkvæði til samþykktar. Gjaldkeri segir að á næsta aðalfundi verði áætlunin réttari og gegnsærri 
á allan hátt. Margt var falið og mikill uppspuni frá síðasta gjaldkera. Þórhallur vill að stjórn geri grein 
fyrir því hvernig laun voru sett fyrir síðasta aðalfund og Katla fer yfir hvernig laun voru leiðrétt og 
þörf hafi verið fyrir endurgerð nýrra starfsmannasamninga í takt við tímann og stöðugildi. Þórhallur 
óskar eftir því að lagðar verði fram tölur sem sýna hversu stór sá útgjaldaliður hefur verið í sambandi 
við leiðréttingu launa og nýrra starfsmannasamninga. 

Þórhallur leggur fram tvær tillögur til samþykktar: 

1. Forvarnir, -laganefnd: „Laganefnd verði kölluð til verka og komi með tillögur í tæka tíð fyrir 
aðalfund 2023“.  
2. Controller: „Aðalfundur kveður um að controller til að fara yfir alla reikninga óháð stjórn og kynna 
sín skýrslu á sérstökum fundi/ aukaaðalfundi“.  

Umræður um ofangreindar tillögur 

Formaður og lögfræðingur safnaðarins útskýra hvað forvarnir hafa þegar verið settar í gang og að 
lögin sem eru skýr komi ekki í veg fyrir að einhverjir geti brotið þær. Mikilvægt að fylgja verkreglum 
og þátttaka á námskeiðum fyrir stjórnarmenn séu mikilvægar forvarnir. Þetta tryggi stjórnun 
safnaðarins. Þórhallur vill að starfsreglur stjórnar verði settar af aðalfundi. Hjörleifur bendir á að það 
séu lög sem eru sett á aðalfundi en stjórn setur sínar starfreglur. Þórhallur óskar eftir því að settar 
verði sterkari forvarnir i starfsreglur. Ef einhver vill brjóta gegn lögum þá er það alltaf hægt, sama 
hvernig reglurnar eru á blaði.  

Þórhallur óskar eftir því að óháður innri endurskoðandi aðili (e. controller) gerir skýrslu á reikningum 
óháð stjórn til forvarna og á að kynna þá skýrslu fyrir stjórn. Anna bendir á að verklag tryggi starfið 
áfram og að stjórn á að fara á námskeið og nýir stjórnarmeðlimir sem koma inn eiga að fara á 
námskeið. Þórhallur leggur til að hann velji sér fólk og komi með tillögur fyrir næsta aðalfund en 
dregur jafnframt báðar tillögur sínar til baka. 

Snorri leggur til að laun stjórnarmanna eigi að ákveðast af aðalfundi og að 1800.- sé of mikið og lækki 
upphæðina. Hjörleifur svarar til að þessar upphæðir séu opinberar og þar með fylgir stjórn norskum 
lögum. Fundarstjóri leggur til að launamálin verði í höndum stjórnar og taki til sín ábendingarnar sem 



Snorri hefur sett fram til næsta aðalfundar og ef þörf er á breytingum þar um má senda inn tillögur á 
næsta ári. Ekki var kosið um tillögur Snorra. 

Sigríður Elín leggur til að stjórn fari af stað með sparnað til kaupa á nýju og stærra húsnæði 
söfnuðinn. Eins verði settur á laggirnar sparnaðarsjóður („kirkjusjóður“) sem rekstrarafgangur fer á. 
Sá sparnaður myndi einnig geta komið í veg fyrir að peningum yrði stolið. Það hefur verið eindreginn 
vilji stjórnar í þó nokkur ár að fá stærra húsnæði. Þar til nú hefur þetta ferli verið sett í bið vegna 
anna í máli fyrrverandi gjaldkera. Fundarstjóri óskar eftir samþykki á tillögu Sigríðar Elínar og fær 
engin mótmæli. 

Þórhallur sýnir glærur sínar og fær 4 mínútur til kynninga, en notar þær til að til tala um stofnun 
safnaðarins, hrósar Rebekku og æskulýðsstarfinu og hversu lánsöm við erum með Sr. Ingu, og að 
hann geri kröfur til stjórnarinnar.  
 

 
Fundi slitið klukkan 15.32 
 

 


